
നക്ഷത്ര ചിഹ്നം ഇല്ലാത്ത ചോദ്യം നം. 2517 15-10-2024 - ൽ മറുപടിയ്ക്

സ്മാർട്ട് മീറ്റർ

ചോദ്യം ഉത്തരം

ശ്രീ. പി. സി. വിഷ്ണുനാഥ്,
ശ്രീ. എം. വിൻസെന്റ് ,
ശ്രീമതി ഉമ തോമസ്

ശ്രീ . കെ . കൃഷ്ണൻകുട്ടി
(വൈദ്യുതി വകുപ്പ് മന്ത്രി)

(എ)

ടോട്ടക്സ് രീതിയിൽ എ.എം.ഐ. സ്മാർട്ട് മീറ്റർ
സ്ഥാപിക്കുന്നതിനെക്കുറിച്ച് പഠിക്കാൻ സർക്കാർ
നിയമിച്ച ടെക്നിക്കൽ കമ്മിറ്റിയുടെ ശിപാർശകൾ
എന്തെല്ലാമായിരുന്നു;

(എ) ടോട്ടക്സ് രീതിയിൽ സ്മാർട്ട് മീറ്റർ സ്ഥാപിക്കുന്നത്

സംബന്ധിച്ച് പഠിക്കാൻ സർക്കാർ നിശ്ചയിച്ച വിദഗ്ദ്ധ
സമിതിയോട് മൂന്ന് ടേംസ് ഓഫ് റെഫറൻസുകൾ
സംബന്ധിച്ച് അഭിപ്രായം പറയാനാണ് സർക്കാർ
ആവശ്യപ്പെട്ടത്. സമിതി സമര്‍പ്പിച്ച റിപ്പോര്‍ട്ടിലെ
വിദഗ്ദ സമിതിയുടെ അഭിപ്രായങ്ങള്‍ അടങ്ങിയ
Executive Summary അനുബന്ധമായി ചേര്‍ക്കുന്നു

(ബി) മേൽ പറഞ്ഞ ശിപാർശകൾ ഉണ്ടായിരുന്നിട്ടും
സർക്കാർ ടോട്ടക്സ് മോഡൽ ഉപേക്ഷിച്ചു കാപ്പെക്സ്
മോഡൽ പദ്ധതിയിലേയ്ക്ക് മാറാനുള്ള കാരണങ്ങൾ
എന്തെല്ലാമാണെന്ന് വ്യക്തമാക്കുമോ?

(ബി) മൂന്നാമത്തെ TOR പ്രകാരമാണ് ടോട്ടക്സ് പദ്ധതി
സംബന്ധിച്ച് വിദഗ്ദ്ധ സമിതി ശുപാർശ നൽകിയത്.
അത് ഇപ്രകാരമാണ്.

വിതരണ നഷ്ടത്തിനും നവീകരണ

പ്രവർത്തനങ്ങൾക്കുമുള്ള സബ്സിഡി

നഷ്ടപ്പെടുമെങ്കിൽ, ഒരു ടെൻഡറിംഗ് പ്രക്രിയയിലൂടെ
തിരഞ്ഞെടുത്ത AMISP മുഖേന KSEBL TOTEX
മോഡിൽ ആദ്യ ഘട്ടം നടപ്പിലാക്കണമെന്ന് കമ്മിറ്റി
ശിപാർശ ചെയ്തിരുന്നു.

എന്നാൽ, ടോട്ടക്സ് അടിസ്ഥാനത്തിൽ സ്മാർട്ട് മീറ്റർ
നടപ്പിലാക്കിയില്ലെങ്കിലും വിതരണ നഷ്ടത്തിനും

നവീകരണ പ്രവർത്തനങ്ങൾക്കുമുള്ള സബ്‌സിഡി
ലഭിക്കുമെന്ന് ഊർജ്ജ മന്ത്രാലയം പിന്നീട് വ്യക്തത

വരുത്തിയിരുന്നു. അതിനാൽ, വിദഗ്ധ സമിതിയുടെ
അഭിപ്രായത്തിന് വിരുദ്ധമാണ് ബദൽ മാതൃകയെന്ന്
പറയാനാവില്ല. ടോട്ടക്സ് ടെണ്ടർ പ്രകാരം ഏറ്റവും
കുറഞ്ഞ ബിഡ് PACയുടെ 44.8% മുകളിൽ

ആയിരുന്നു. ഇത് സാധാരണ ഉപഭോക്താക്കൾക്ക്

ഉയർന്ന സാമ്പത്തിക ബാധ്യത ഉണ്ടാക്കുമെന്ന
ആക്ഷേപം ഉണ്ടായി. അതിനാൽ, ചെലവ് കുറഞ്ഞ
രീതിയിൽ ഈ പദ്ധതി നടപ്പിലാക്കാനുള്ള ബദൽ
മാതൃകയുമായി മുന്നോട്ട് പോകാനും ആദ്യ ഘട്ടത്തിൽ

സാധാരണ ഉപഭോക്താക്കളെ സ്മാർട്ട് മീറ്റർ

സ്ഥാപിക്കുന്നതിൽ നിന്ന് ഒഴിവാക്കാനുമാണ് ബഹു.
മുഖ്യമന്ത്രിയുടെ നേതൃത്വത്തിൽ 25.08.2023ന് നടന്ന
യോഗം തീരുമാനിച്ചത്. ടോട്ടക്സ് ടെണ്ടർ പ്രകാരം
സ്മാർട്ട് മീറ്റർ സ്ഥാപിക്കുന്നത് കരാറുകാരനാണ്. ഇത്
കൂടാതെ സ്മാർട്ട് മീറ്റർ പദ്ധതിയിലെ ഡാറ്റ

സൂക്ഷിക്കുന്നത് ക്ലൗഡിലാണ്. എന്നാൽ, ചെലവ്
കുറയ്ക്കുന്നതിന്റെ ഭാഗമായി ബദൽ മാതൃക പ്രകാരം
സ്മാർട്ട് മീറ്റർ സ്ഥാപിക്കുന്ന പ്രവൃത്തി

കെ.എസ്.ഇ.ബി.എല്‍ ഏറ്റെടുക്കാനും ഡാറ്റ

സൂക്ഷിക്കുന്നതിന് കെ.എസ്.ഇ.ബി.എല്‍ -ന്റെ ഡാറ്റാ
സെന്റർ തന്നെ ഉപയോഗിക്കാനും ഈ യോഗത്തിൽ

തീരുമാനിച്ചിരുന്നു. വിവിധ തലങ്ങളിലെ ചർച്ചകളുടെ
അടിസ്ഥാനത്തിൽ ഫീഡർ/ബോർഡർ മീറ്ററുകൾ,
ഡിസ്ട്രിബ്യൂഷൻ ട്രാൻസ്ഫോർമർ മീറ്ററുകൾ, സർക്കാർ
ഉപഭോക്താക്കൾ, എച്ച്.ടി. ഉപഭോക്താക്കൾ

എന്നിവർക്കായി 3 ലക്ഷം സ്മാർട്ട് മീറ്ററുകൾ

കെ.എസ്.ഇ.ബി. ലിമിറ്റഡിന്റെ ഫണ്ട് ഉപയോഗിച്ച്
CAPEX അടിസ്ഥാനത്തിൽ ആദ്യഘട്ടത്തിൽ

നടപ്പാക്കാനാണ് ഉദ്ദേശിക്കുന്നത്. ഈ രീതിയിൽ
ടോട്ടക്സ് പദ്ധതിയേക്കാൾ ചെലവ് കുറയുന്ന

രീതിയിലാണ് ബദൽ മാതൃക പ്രകാരം സ്മാർട്ട് മീറ്റർ
സ്ഥാപിക്കുന്നതിന്റെ ആദ്യ ഘട്ടം നടപ്പിലാക്കുവാന്‍
ഉദ്ദേശിക്കുന്നത്.

സെക്ഷൻ ഓഫീസർ

